
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Ներկայիս իրավիճակը և իրավական ակտի ընդունման անհրաժեշտությունը

Հայաստանի Հանրապետության արտաքին գործերի նախարարության պետական արարողակարգի ծառայությունը, ի թիվս այլ գործառույթների, զբաղվում է նաև Հանրապետության նախագահի և վարչապետի, երբեմն նաև փոխվարչապետի  օտարերկյա պետություններ այցերի կազմակերպմամբ։ Վերոնշյալ պաշտոնյաների օտարերկրյա այցելությունների աճով պայմանավորված՝ աճել է նաև Պետական արարողակարգի ծառայության աշխատակիցների գործուղումների քանակը, որի հետևանքով 2024 թ. ՀՀ պետական բյուջեով գործուղումների գծով նախատաեսված գումարները չեն բավականացրել: 2024 թ. բյուջեով ՀՀ ԱԳՆ պետական արարողակարգի ծառայությանը 4222 «Արտասահմանյան գործուղումների գծով ծախսեր» հոդվածով նախատեսված էր 51.064.0 /հիսունմեկ միլիոն վաթսունչորս հազար/ հազար դրամ, որը ամբողջությամբ սպառվել է և հետագա անխափան աշխատանքային գործունեությունն ապահովելու նպատակով խիստ անհրաժեշտություն է առաջացել ՀՀ պետական բյուջեից Պետական արարողակարգի ծառայությանը լրացուցիչ միջոցներ հատկացնել:
Առաջարկվող կարգավորման բնույթը
[bookmark: _GoBack]Նախագծով առաջարկվում է 2024 թվականի բյուջեով 1178 «Հայաստանի Հանրապետությունում և օտարերկրյա պետություններում արարողակարգային միջոցառումների իրականացում» ծրագրի 11001 «Հայաստանի Հանրապետությունում և օտարերկրյա պետություններում արարողակարգային միջոցառումների իրականացում» միջոցառման 4222 «Արտասահմանյան գործուղումների գծով ծախսեր» հոդվածով ՀՀ կառավարության պահուստային ֆոնդից  հատկացնել 25.000.0 /քսանհինգ միլիոն/ հազար դրամ, որը հնարավորություն կտա ըստ պատշաճի կազմակերպել և ապահովել ՀՀ վարչապետի, ՀՀ նախագահի՝ առաջիկայում նախատեսվող օտարերկրյա պետություններ այցելությունները: 

1. Պետական բյուջեի եկամուտներում և ծախսերում սպասվելիք փոփոխություններ
Նախագծի ընդունման արդյունքում  ՀՀ 2024 թվականի պետական բյուջեի ծախսերի ծրագրային ցուցանիշներում փոփոխություններ չեն առաջանալու: 

1. Կապը ռազմավարական փաստաթղթերի հետ.  
  Կապը ռազմավարական փաստաթղթերի հետ բացակայում է: 




